
  ХIурматиял социалияб хъулухъалъул хIалтIухъаби! 
РакI-ракIалъ баркула нужеда социалияв хIалтIухъанасул 
къо.

Гьарула нужер щивасе талихI-рохел, халатаб гIумру, 
щулияб сахлъи, щивасул рокъоб парахалъи, сундулъго 
икъбал ва нужер хIурматияб хIалтIулъ чIахIиял бер-
гьенлъаби.

Социалияб хъулухъалъул хIалтIухъаби кида-
го хIадурал руго къварилъи-захIмалъиялде ккаразе, 
гIажизал, херал, беццал гIадамазе кумек гьабизе. Нуже-
ца берцинаб рагIиялдалъунги, гьуинаб каламалдалъун-
ги ракIал рохизарула социалияб кумекалде хIажатазул.

   «Гумбет район» муниципалияб 
районалъул бетIерасул ишал тIуралев 

ГIабдулахIажи ГIабдулкъадиров

    ХIурматиял районцоял, хири-
ял диналъул вацал ва яцал! Барку-
ла нужеда хириял моцIазул бищун 
хирияб Рамазан моцI. Гьеб буго бу-
сурбаби цолъиялъул, гъункиялъул, 
гьудуллъи-вацлъи щула гьабиялъул, 
рахIму-цIобалъул баракатаб моцI.

    Районалъул гIадамазе битIараб, 
хIакъикъияб исламалъул кьучIалда 
тарбия кьеялъулъ, щивав чия-
сулъ лъикIал рахъал куциялъулъ 
мустахIикъаб бутIа лъолеб буго 
нилъер диниял хIаракатчагIаз, роса-

базул мажгитазул имамзабаз.
   Аллагьас тавпикъ кьеги кина-

зего квешлъабаздаса рикIкIалъун, 
лъикIаб гIамалалдалъун хирияб 
Рамазан моцI тIадегIанаб даража-
ялда нухда регIизе. Гьаб хирияб 
моцI халкъалъул ракIалги пикра-
биги рацIцIалъулеблъун, баракат-
гун бачIараблъун, нилъер гьабураб 
гIамал къабуллъулеблъун, мунагьал 
чурулеблъун, квешаб гIамал тезе 
гIадамал кантIулеблъун батаги. 

Баркиял

8 июнь – социалияв
 хIалтIухъанасул къо

Баркула хирияб Рамазан моцI

«Гумбет район» муниципалияб районалъул бетIерасул ишал 
тIуралев ГIабдулахIажи ГIабдулкъадиров

Гумбет районалда тIоби-
тIана администрациялъул 
коллегиялъул данделъи. Гье-
нир гIахьаллъана райадми-
нистрациялъул бетIерасул 
заместителал, росабазул бе-
гавулзаби, учреждениязул, 
гIуцIабазул нухмалъулел ва 
цогидалги.

    Данделъиги рагьун «Гум-
бет район» муниципалияб 
районалъул нухмалъулесул 
ишал тIуралев ГIабдулахIажи 
ГIабдулкъадировас, гьенир 
гIахьаллъаразул лъай-хъвай 
гьабуна райадминистрациялъул 
бетIерасул заместительлъун та-
рав Малик Маликовасулгун.

Коллегиялъул данделъи-
ялда гьоркьоб лъуна районал-
да нухал гьариялъул ва гьел 
къачIаялъул бугеб хIалалъул, 
хадубккунги гьеб рахъалъ гьа-
булеб хIалтIи лъикIлъизабиялъе 
тадбиразул  хIакъалъулъ суал. 
Доклад гьеб суалалда тIасан 
гьабуна райадминистраци-
ялъул бетIерасул заместитель 
ХIайбула ГIабдурахIмановас.

КIалъазе рахъана «Гум-
бетовское» ДЭП № 10 нуха-
зул идараялъул бетIерав ин-
женер ГIабас МухIамадов, 
ОГИБДДялъул нухмалъулев 
Расул Ахкубегов, «Село Ки-
лятль» АСПялъул нухмалъу-
лев АхIмад Каримов, «Сель-
совет “Цунди -Щабдухский”» 
АСПялъул нухмалъулесул заме-
ститель Мавлидин Мурадов, 

«Сельсовет “Аргванинский”» 
АСПялъул нухмалъулев Сай-
пилав МухIамадов. Данделъ-

иялда кIалъараз бицана нуха-
зул идараялда техника басрияб 
букIиналъул, ЦIаналъе, ЦIунди-
Щабдухъе, Ингишоре нухазул 
хIал лъикI гьечIолъиялъул, 
нухлул ракьандасан цIадал 
лъим чвахизе рахъал рахъиялде 
кIвар кьолеб, нухдаса гамачI-
гъегъ нахъе гьабизе ремонтерал 
гьечIолъиялъул, чвахун цIадал 

рараб, гIазуца нухал рацараб 
мехалъ нухал къачIазе кколел 
хIалтIухъаби радалго хIалтIуде 

рахъунгутIиялъул. Гъоркь Инхо 
росдада сверухъ ругел роса-
базул цIарал хъварал игIланал 
нухлул рагIалда чIвани лъикIаб 
букIинаанилан абурал ва цоги-
далги суалазда тIадчIей гьабу-
на.

Рорхана гьединго МелъелтIа 
росулъе нух гвендахун, райцен-
тралда школалде, ясли-ахалде 

нух лъикI гьечIолъиялъул суа-
лал. 

ХIасилазулаб кIалъай 

гьабуна ва нухазул идара-
ялъул хIалтIулъ ругел цо-
цо гIунгутIабазе ахир лъе-
ян лъазабуна ГIабдулахIажи 
ГIабдулкъадировас.

    Ахиралда къабул гьабуна 
гIатIидаб хIукмуги. 

Къурмагъиз ХIадисова

Нухалги мехалги

Хъил тIурал шагьрабиги басралъараб 
нухлул техникаги

Гумбет районалъул администрациялъул коллегиялъул данделъи

ТIалъиялда хиса-басиял

Хъилалда суратал, 
бицанкIаби, хIаял…

Бергьарал  – 
Наринхъалаялде

Данухъ ва Гьарадирихъ 
школазул бергьенлъаби

Маликов Малик АхIмадо-
вич гьавуна Гумбет райо-
налъул МелъелтIа росулъ 
1978 соналъ. Гьоркьохъеб 
школа лъугIана 1995 соналъ 
ЦIияблак районалъул ЦIияб 
МелъелтIа росулъ. 

Гьебго соналъ цIализе лъу-
гьана Дагъистаналъул пача-
лихъияб университеталъул 
юридическияб факультеталде. 
Гьеб лъугIун хадуб 2000-2001 
соназ хъулухъ гьабуна Росси-
ялъул армиялда.

    Малик Маликов хIалтIана 
МахIачхъала шагьаралъул Ле-
нинский районалъул админи-
страциялда. Хадув хIалтIизе 
вачIана Гумбет районалъул 
администрациялда цебе бугеб 
юридическияб отделалъул нух-
малъулевлъун.

   2012-2016 соназ хIалтIана 
МахIачхъала шагьаралъул Со-
ветский районалъул судалда 

судиясул кумекчилъун.
    Малик цIидасан вачIана 

гIагараб Гумбеталде. Гьев 

хIалтIулев вуго «Гумбет рай-
он» муниципалияб районалъул 
администрациялъул бетIерасул 
заместительлъун.

    Руго лъади ва лъабго лъи-
мер.

Баркула

   МухIамадова Эльми-
ра Чалабиевна гьаюна 1967 
соналда МахIачхъала ша-
гьаралда. МелъелтIа гьор-
кьохъеб школа лъугIана 
1984 соналда ва 1985 соналда 
цIализе ана Дагъистаналъул 
педагогикияб институталъ-
ул филологиялъул факульте-
талде. 

1988 соналдаса цIалана 
гьебго факультеталъул за-
очнияб отделениялда ва 
хIалтIизе лъугьана МелъелтIа 
гьоркьохъеб школалда гIурус 
мацIалъул ва литератураялъ-
ул мугIалимлъун. 2016 сона-
лъул 24 маялдаса Эльмира 
МухIамадова хIалтIулей йиго 

МелъелтIа гьоркьохъеб шко-
лалъул директорлъун. 

   Ихдалил гьайбатаб къо-
ялъ, тIоцебесеб июналда ха-
саб недегьлъигун хIалимлъи 
лъугьуна щивасул рекIелъе. 
Гьеб къоялъ кIодо гьабула 
Халкъазда гьоркьосеб лъи-
мал цIуниялъул къо. Гум-
беталдаги гьеб рохалида 
тIобитIула щибаб соналъ, 
исанаги дагьабги гIуцIа-къан 
ана.

Гьаб соналъ лъималазул 
байрам тIобитIана районалъ-
ул лъималазулгун гIолилазул 
библиотекаялъ (нухмалъу-
лей ПатIимат ХIусейнова), 
районалъул опекаялъулгун 
тIалаб-агъаз гьабиялъул отде-
лалъ (нухмалъулей ПатIимат 
ГIумарахъаева) ва лъимала-
зул творческияб рукъалъ (нух-
малъулей Заира Базарганова) 

цадахъ.
Байрам рагьана ва барки-

ялъулаб кIалъай гьабуна рай-
оналъул лъайкьеялъул отде-
лалъул специалист ГIабдула 
МухIамадовас.

Лъималазе битIараб тар-
бия кьеялъул, гьел хал-
къалъе, ВатIаналъе пай-
да бугеллъун, гIакъилал, 
цIодорал, адаб бугеллъун 
куциялъул, кинабго рахъалъ 

церетIураллъун гIезариялъул 
масъалабазул бицана ва лъи-
мал цIуниялъул къо баркана 
ПатIимат ГIумарахъаевалъ 
ва ПатIимат ХIусейновалъ.

   Тадбир тIобитIана «Ду-
нял – лъималазул бераз-
далъун» абураб ахIиялда 
гъоркь. Махщалида байрам 
бачана МелъелтIа гьоркьохъ-
еб школалъул 11 классалъ-
ул цIалдохъаби ПатIимат 
МухIамадовалъ ва Гъимисул-
тан ГIабдунасировас.

    Лъималазда цере рахъ-
ана МелъелтIа «Бакъ» ясли-
ахалъул гьитIичал (гьел куца-
на воспитателал Къурмагъиз 
Халидовалъ ва ГIайшат 
Абакаровалъ), районалъул 
искусствоялъул школалъул 
кьурдухъаби, МелъелтIа асли-

яб школалъул лъималаз хIана 
сценка, гьаруна кьурдаби. 

Лъималазе кьуна бицан-
кIаби, рукIана хIаял, роса-
балъ ругел ДДТялъул кружо-
казде хьвадулел лъималазул 
хIалтIабазул халгьаби. Лъима-
лаз рахъарал суратал рихьи-
заруна, хъилалда тIад суратал 
рахъиялъул къец тIобитIана.

Суалазе жавабал битIун 
кьуразе, къецазда бергьара-
зе гIарцулал сайгъатал щвана 
районалъул лъайкьеялъул отде-
лалъул рахъалдасан.

Школлъималги, ясли-ахалъ-
ул гьитIичалги, цо-цо лъимала-
зул умумулги гIахьаллъараб 
гьеб байрам рохалилаб ахIвал-
хIалалда ана.

Къурмагъиз ХIадисова 

БетIерав редакторасул пикру

Нилъеда щай тIаса лъугьаян гьарулареб?
ГIорхъода ругел мадугьалзабазул цо-цоял гIорхъолъа рорчIулел 

гьечIодай?

МагIарулазул, дагъи-
станиязул цIаралда, яхI-
намусалда, тарихалда 
ва къисматалда сверухъ 
лъикIалги квешалги ишал 
кколел руго. Амма ахираб за-
маналда нилъер халкъалъул 
къимат гьабулел гIадамазул 
рекIелъ разигьечIолъи, хIатта 
ццим борчIизабулел лъу-
гьа-бахъинал гIемерлъулел 
руго.  ГьабсагIат Чачан Ре-
спубликаялда гъорлъ бугеб 
магIарулазул Кванхи росулъа 
Рамазан Жалалудинова-
сул къисаги нилъер миллат 
бергьараб куцалда рагIалде 
бахъинчIо. Нилъеца киназ-
даго тIаса лъугьаян гьарулеб 
буго, кканиги ккечIониги, 
нилъ жидедаса тIаса лъу-
гьаян гьарулев чи ватулев 
гьечIо.1999 соналда  Чачан-
лъиялдасан Дагъистаналде 
тIаде кIанцIана хъачагъал. 
Нужеда рагIанищ Рамзан 
Къадировас ялъуни цоги 
чачаназ нилъер халкъалда 
гьелда хурхун тIаса лъугьин 
гьарулеб? ЧIагого цIаги гъун, 
рухIана Бороздиновское ро-
сулъ рукIарал магIарулал. 
ТакъсирчагIазе тамихI гьабу-
нищ? Нилъеда тIаса лъугьа-
ян гьаранищ?

ТIаса лъугьин цо жо буго, 
тIасан рахин, тIасанккей 
цIикIкIун буго цо-цо лотаба-
зул. Гьеб тайпаялда лъикIаб 
рагIиги, гурхIел-цIобги, 
гIаданлъиги бичIчIуларо, 
гьел сахал хасиятал гьез тола 
загIиплъиялъул гIаламатлъун. 
ЦIал гьечIого хIебтIуларебги 
буго цо-цо къокъа.

Гьединал ричIчIизе 
захIматал хIужаби гIемер руго. 
Футболалда абула, «цохIого 
кавабахъе торгIо кьабийи-
лан». Дагъистаниял цIаги гъун 
рухIулел руго мадугьалзабаз. 
Нилъецайин абуни гьел ма-
дугьалзабазе хасал районал 

гIуцIулел руго, гьел кодор ккун 
хьихьулел руго. Бугищ гьениб 
ритIухълъи? ГьечIо. Цо бихьи-
зеги.

МагIарулалги дагъистани-
ялги «вацлъиялъул гьоркьор-
лъаби церетIезарулел руго», 
цогидал нилъедаса цIоко бахъ-
изе анищалда, сверун лъугьун, 
гъанчолел руго.

ТIоцебесеб чачаназул рагъул 
заманалда чан магIарулас рокъ-
ор хьихьарал бакътIерхьудаса 
мадугьалзаби. Инсанасул 
гIамал буго гьабураб лъикIлъи 
кIочонареб, гьелъухъ баркала 
кьолеб, дугIа-алхIам гьабулеб. 
Баркалаго лъалареб агьлуялда 
щиб гьабилеб?

ТIубарал халкъал кве-
шалги лъикIалги рукIунаро. 
Амма жакъа нилъедаса 
бакътIерхьудехун ругел ма-
дугьалзабазул тIалъиялъ 
бичIчIулареб сиясат билълъан-
хъизабулеб буго. Сунде гьелъ 
рачинелали заманаялъ бихьи-
забила.

ГIемераб жо бараб буго 
нилъер щивасда. Жаваб кьезе 
кIолареб ишалде байбихьизе 
бегьуларо. КьучI тIамураб жо 
рагIалде бахъинабизеги ккола.

Путин какулев, ГIабдулатIи-
пов какулев, какизего бегьу-
ларев чийищ Рамзан Къади-
ров? Малаикищ гьев? Жидер 
гIалхулаб гIамалалдаса эркен-
лъизе кIолеб батичIони, жаниб 
бахчун те абе гьеб. Гурони, 
жидеего квешаб буго - гьеб 
гIамалалъул лагълъукье ккарал 
рагIиятчагIазе.

Дица чанго нухалъ хъва-
на Бороздиновское росулъа 
гIадамазул къисматалъул. Го-
чине ккарал гIадамазул къва-
рилъаби рорхулел, ООНалъ 
тIоритIарал семинараздаги 
гьоркьоб лъуна гьеб суал. Гье-
нир данделъарал чачаназул 
вакилзабазе рекIее гIолароан 
гьеб масъала борхи. Гьеди-

нал гIузраби къватIире рахъ-
изе бокьичIони, гьаричIого те 
гьел. Бицине нечарал такъси-
ралги гьарун, бокьа-бокьухъе 
кидалъизегIан хьвадизе ругел? 
Аллагьасда божулел бусурба-
бийиланги рукIунин, гьесул 
диваналдаса щайха нахъе къа-
ларел?

Гьаб анкьалда цIидасан 
ахIи-хIур бахъана Бабаюрт 
районалдасан. Дилималъ-
ул гIаммаб магIишаталъул 
хъутаналда вукIарав 10-20 
магIаруласда тIаде гурун вуго 
150-200 лъарагIав. Гьениб бахъ-
араб видеоялъухъ ралагьидал, 
сабру гьабизе захIмалъулеб си-
пат буго. Нуж бихьинал ратани, 
бихьинал гIадин, цо-цо ккун, 
бадиса бадире рагъе. ЦIукIаби 
гIадин, цоясда тIаде анцIгояв 
вуссинчIого. Гьединал кьаба-
тункиял ккунгутIиялъе килищ 
килищалда кIутIарабгIанасеб 
хIалтIи гьабулареб Бабаюрт 
мухъалъул полиция ва тIалъи 
щиб гьабизе гIадамаз хьихьун 
ругел, кIал цIураб гIарацги 
кьун?

Бабаюрт районалда лъарагI 
миллатчагIаз магIарулазул 
магIишатазул ферма, бокьал, 
гьорал рухIун рукIана цереги, 
кьвагьдон, гIадамал лъукъун 
рукIана. Гьелъулги чанцIулго 
хъван букIана. КидалъизегIан 
гьаб къапила гогьдаризабизе 
бугеб? МагIарулаз аза-азар со-
наз гIумру гьабурал бакIалги 
руго пачалихъалъ ккун – сахаб-
щинаб пихъ бижулел ракьал 
ГЭСазул тIинде ана. Гьел стан-
циял щущазарилилан рахъун 
гьечIо гурищ магIарулал. 

Къанун хIалтIунгутIиялъ 
ва бокьа-бокьараб гьабизе 
питначагIи теялъ, такъсиралда 
данде хадуб цунго бухIилеб 
тамихI гьабунгутIиялъ, хадуб-
ккун цIакъго кьогIал ва квешал 
хIасилазде рачине бегьула.

ТIалъиялда хиса-басиял

Гумбет районалъул администрациялъул 
бетIерасул цIияв заместитель тIамуна

ГIелму-хазина

МелъелтIа гьоркьохъеб школалда – 
цIияй директор

Лъимер гьимичIони, чIунтула дунял

Хъилалда суратал, бицанкIаби, хIаял…
Гумбет районалда кIодо гьабуна Халкъазда гьоркьосеб лъимал цIуниялъул къо

Гумбет районалъул  цент-
ралияб больницаялъул 
бетIерав тохтур МухIамад 
СайгидахIмадовасул нух-
малъиялда, тохтурзабазул 
къокъа хIалтIулеб букIана 
хъутабазда 18 маялдаса 20 
маялде щвезегIан. Гьел щва-
на ЦIияб Данухъ, Первомай-
ское, Тугъан, Нанибика, На-
риш, Отав-Тюбе хъутабазде.

Бригадаялда гъорлъ ру-
кIана хирург - МухIамад 
СайгидахIмадов, невролог 
- МухIамадхIабиб Абака-
ров, педиатр - Марям Жа-
нахъаева, уролог - АхIмад 
ГIабдулхIалимов, Лор - ГIали 
ГIалиев, стоматолог - Тимур 
Шейхов, акушер-гинеколог 
- Мадина Къебедова, тера-
певт - Хизри МухIамадов, 
беразул тохтурасул мед-
сестра – ГIашура Юсупо-
ва, терапевтасул медсестра 
- Рамлият МухIамадова, 
унтабазде дандекъеркьеялъ-
ул кабинеталъул медсестра 
- ПатIимат МухIамадова, ла-
борантка ГIайшат Халидова, 
ЭКГ - кабинеталъул медсестра 
- Мадина Ирисханова. Хъута-
базде тохтурзабазул къокъа ана 
лъималазул ва чIахIиязул дис-
пансеризация гьаби, гIадамазе 
консультация ва кумек гьаби, 
лъагIел тIубачIел лъимала-
зул халгьабиялъул тIадкъарал 
стандартал тIуразари, гьедин-
го лъимал гьаризе ругел ручча-
базул халгьаби мурадалда.

Тохтурзабаз халгьабуна 216 
лъимералъул, гьезда гьоркьо-
сан  лъагIел тIубачIеб 21 лъи-
мадулги, гьел киназулго гьару-
на бидул анализалги.

Тохтурзабазухъе рачIана 
283 чIахIиял гIадамал, гьезда-

сан 142 чияс тIубазабуна дис-
пансеризациялъул тIоцебесеб 
этап, гьаруна гIаммал ва биохи-
миялъул бидул анализал, рахъ-
ана ракIалъул кардиограммаби. 
Халгьабуна 16 лъимер гьабизе 
бугей чIужугIаданалъул.

Гьабуна 166 чиясул гIаммаб 
бидул анализ, 141 биохими-
ялъул анализ, бахъана рекIел 
140 кардиограмма. Гьабураб 

хIалтIул хIасилалда лъималазе 
ва чIахIиял гIадамазе кьуна ре-
спубликаялъул больницабазде 
направлениялги. Беразул боль-
ницаялде битIана анкьго лъи-
мер ва 12 чIахIиял гIадамал. 
Республикаялъул лъимала-
зул больницаялде хъвана 24 
направление батIи-батIиял 
гIузраби ругел лъималазе. Не-
рвабазул унтабазул больница-
ялде битIана микьго лъимер. 
ЧIахIиял гIадамазда гьор-
кьосан направлениял хъвана 
урологиялъул, эндокриноло-
гиялъул,  кардиологиялъул 
центразде, централияб больни-
цаялъул поликлиникаялде.

Унтун ратарал гIадамазе 
хъвана рокъор гьаризе малъа-
хъваял, ва больницаялда регун 
сахлъи гьабизе кколел унтарал 
ахIун руго районалъул центра-
лияб больницаялде. Районалъ-
ул централияб больницаялъ-
ул бетIерав тохтур МухIамад 
СайгидахIмадовас гьабураб 
хIалтIуе лъикIаб къимат кьу-
на ва цересел соназде дандек-
кун тохтурзабазухъе рачIунел 
гIадамазул къадар цIикIкIун 
бугилан абуна. Щибаб хъута-
налда гIадамазул халгьаби-
ялъул хIалтIи лъикI гIуцIун 
букIана.

«Гумбет»  РИО

ТIиб

   Гумбет районалъул цен-
тралдаса рикIкIад ругел ва 
гIемер гIадамаз яшав гьабу-
лел росабалъ гIемер функ-
циялъулаб централъул офи-
салде МелъелтIе рачIинчIого 
пачалихъиял ва муниципа-
лиял хъулухъал тIурай му-
радалда рагьун руго хIалтIул 
бакIал Гъоркь Инхо, Аргъва-
ни, Игьали, ЧIиркъатIа роса-
балъ. Райцентралде щвезегIан 
рачIинчIого, МФЦялдасан 
къваригIел тIубаялъе гьелъ-
ул санагIалъиги буго. 

ХIалтIул бакIазул операто-
разухъе кьезе бегьула гIадамаз 
документал, гIарзаби ва ро-

сулъа къватIире рахъинчIого 
къокъаб заманалда тIуразе рес 
буго «цо гордухъан» режимал-
да пачалихъиял ва муниципа-
лиял хъулухъал. МФЦялъул 
хIалтIухъабаз къабул гьаризе 
руго документал ва хIажатал 
гIадамазе консультациялги 
рукIине руго. ХIалтIухъаби ине 
руго росабалъе ва росабазул 
поселениязул администраци-
язда гIуцIизе буго документал 
къабул гьари гьаб хадусеб ни-
замалда рекъон:

   Гъоркь Инхо росу: щибаб 
анкьалъ, щибаб итни къоялъ 
радал сагIат ичIго тIубаралдаса 
къаде 13:00 тIубазегIан.

Аргъвани росу: щибаб ан-
кьалъ, щибаб талат къоялъ ра-
дал ичIго тIубаралдаса бакъа-
нида 17:00 тIубазегIан.

ЧIиркъатIа росу: щибаб ан-
кьалъ, щибаб арбагI къоялъ 
радал ичIго тIабаралдаса къаде 
13:00 тIубазегIан.

Игьали росу: щибаб ан-
кьалъ, щибаб хамиз къоялъ ра-
дал ичIго тIубаралдаса бакъа-
нида 17:00 тIубазегIан. 

Лъазе бокьараб суал бугони, 
ахIизе бегьула Call – централде 
тел. 8(938) 777 – 82 – 92 номе-
ралде.

МФЦялъул филиал

ГIакIа ахIулеб буго

ГIадамазе санагIалъиялъе хIалтIул бакIал
    29 маялда ЧIикь росулъ 

тIобитIана мажлис. Гьениб 
гIахьаллъи гьабуна Гумбет 
районалъул имам ГIабдулагь-
хIажи Закарикаевас ва цо-цо 
росабазул имамзабаз. Росу 
тун къватIиб гIумру гьабулел 
ЧIикьа гIолохъабиги рачIана 
мажлисалде.

Гьениб хIукму ккана са-
найилго тIобитIизе гьеди-
наб мажлис «Росдал къо» 
абун цIарги кьун. Мажлисал-
да вагIзабигун цере рахъана 
ГIабдулагь-хIажи Закарикаев, 
ТIад Инхо, ЧIиркъатIа росаба-
зул имамзаби. Гьединго гьениб 
кIалъай гьабуна ЧIикь росдал 
администрациялъул бетIер 

АхIмаднаби Абакаровас. 
КIалъазе рахъараз тIадчIей 
гьабуна гIолилазе лъикIаб тар-
бия кьеялъул суалазда.

    Гьалбадерица ахIана мав-
лидалги.

 Мажлисалдаса хадуб 
тIоритIана торгIо хIаялъул къе-
цал. ТоргIо хIазе букIана ункъ-
го команда – МахIачхъала, 
Хасавюрт, Гъизилюрт шагьа-
раздаса ва ЧIикьа.

   Къецазда бергьенлъи бо-
сана ЧIикь росдал команда-
ялъ, кIиабилеб бакI хасавюр-
талъулазе, лъабабилеб бакI 
махIачхъалаялъулазе щвана.

Исрапил Заирбегов

ЧIикь росдал къо

   Гумбет районалъул ЦIияб 
Аргъваниб спорталъул залал-
да 2016 соналъул 27 маялда 
тIоритIана росдал гIолилазда 
гьоркьор эркенаб гугари-
ялъул къецал. ГIахьаллъана 
магIарухъ ругел речIчIухъаби 
гурелги, шагьаразда гIумру 
гьабун ругел Аргъваниса 
15 гIанасев речIчIухъанги, 
кинавниги 50 гIолилав. Эр-
кенаб гугариялъул къецал 
тIоритIиялъул мурад букIана 
росдал гIолилазда гьоркьоб 
гьудуллъиялъул, вацлъи-
ялъул, цоцалъ гъункиялъ-
ул ахIвал-хIал щулалъи,  
речIчIухъанлъиялде гIолеб 
гIелалъул рокьи цIикIкIин, 
экстремизмалъул, террориз-
малъул асаралдаса гIолеб гIел 
рикIкIад цIуни.

Къецал гIуцIана Гум-
бет районалъул гIолилазул 
гIемерфункциялъулаб цен-
тралъул нухмалъулев МухIа-
мад Зубайровасул, МелъелтIа 
ДЮСШялъул ЦIияб Аргъ-
ванив вугев тренер Камил 
ГIусмановасул, ЦIияб Аргъва-
ниб бугеб спортзалалъул нух-
малъулев ГIали Бияхъаевасул 
хIаракаталдалъун.

РечIчIухъаби церерахъана 
микьго батIияб цIайиялда: 24, 
26, 32, 35, 46, 50, 58, 63 кг. Бер-
гьаразе кьуна грамотаби, меда-
лал, гIарцулал сайгъатал. Спон-
сорлъи гьабуна Аллагьасул 
бацIцIадаб нияталда садакъа 
гьабизе бокьарас. Сахаватлъи-

ялъухъ гьесие эргъвендерил 
жамагIаталъул рахъалдасан 
баркала, лъикIаб ва даимаб 
дугIаги буго, гьес цIар балъго 
гьабуниги, садакъа азар дара-
жаялде бахинабегиян абулеб 
букIана къецазул гIахьалчагIаз.

Аргъвани росдал адми-

нистрациялъул рахъалда-
санги бергьенлъи босарал 
речIчIухъабазе гIарцулал 
сайгъатал кьуна росдал бегавул 
Сайпилав МухIамадовас.

Аслияб къагIидаялда къе-
цазда бергьана магIарухъ ру-
гел, тренер Камил ГIусмановас, 
хIалтIудаса эркенаб зама-
налъ Гумбеталъул гIолилазул 
централъул нухмалъулев 
МухIамад Зубайровас куцарал 
речIчIухъаби.

Турниралъул ахиралда кIа-

лъазе вахъарав районалъул 
гIолилазул централъул нух-
малъулев МухIамад Зубайро-
вас абуна къецазда бергьанин 
гьоркьор къоял риччачIого ру-
гьунлъабазде хьвадулел лъи-
мал, гIолеб гIел ахIана тренерас 
абураб щибаб къоялъ спор-

тшколалде хьвадизе ва щибаб 
занятиялде гъира-шавкъгун 
рачIине, речIчIухъанлъиялъул 
балъголъаби гъваридго лъаза-
ризе. Гьединго абуна киналго 
речIчIухъаби Дербенталде са-
паралъ рачине ругин ва Нарин-
хъалаялде, асхIабзабазул хаба-
лалъе зияралъги щвезе ругин, 
гьеб сапаралъе сурсат биччазе 
бугин Аллагьасе гIоло квер-
бакъулел диналъул вацаз.

                  «Гумбет» РИО 

 30 маялда МелъелтIа 
гьоркьохъеб школалда гIурус 
мацIалъул цогояб пачалихъи-
яб экзамен кьуна. Гьаб соналъ 
гьеб экзамен 107 чияс кьуна 
«ГIурус мацIалъул экзаме-
налъул хIасилал Россиялъул 
тIадегIанал цIалул заведени-
язде кинаб махщалие цIализе 
унел ругониги, хIажалъула. 
Бищун гIодобегIанаб 36 балл-
ги щвезе ккола гьелъие», - ян 
абуна ЕГЭ ва ОГЭ кьеялъул 
жавабияв, районалъул лъай-
кьеялъул отделалъул специ-
алист Сурхай Сурхаевас.

 Экзаменал кьолеб пун-
кталда видеокамераби, махх 

балагьулел алатал лъун руго. 
СанагIатал шартIал гIуцIун 
руго.

    Гьебго школалда 9 клас-

салъул 159  цIалдохъанас кьуна 
обществознаниялъул аслияб 
пачалихъияб экзамен (ОГЭ).

«Гумбет» РИО
Бакълъулазул росу

Кьурулъ кьабурал магIал – магIарулал чIахъаги

Бергьарал  – Наринхъалаялде
 Аргъваниб эркенаб гугариялъул къецал

Щунусидаса цIикIкIун чиясул 
сахлъи борцана

    Тохтурзаби бакълъулазул хъутабазда

Бухулеб буго цIумур

Бищун гIодобегIанасеб балл - 36
Районалда гIурус мацIлъул ЕГЭ кьуна

   № 29        6 июнь        2016  с. 
                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи 

 С учетом многочислен-
ных обращений водителей 
транспортных средств, в 
конструкцию которых вне-
сены изменения, связанные 
с установкой газобаллонно-
го оборудования, о порядке 
регистрации указанного пе-
реоборудования разъясняем 
следующее:

 Пунктом 8 приложения 
№ 9 Технического регла-
мента Таможенного союза 
«О безопасности колесных 
транспортных средств», ут-
вержденного решением Ко-
миссии Таможенного союза 
от 09.12.2011г. N° 877, уста-
новка газобаллонного обору-
дования (далее - ГБО) явля-
ется внесением изменении в 
конструкцию транспортного 
средства.

Пунктом 7.18 Перечня 
неисправностей и условий, 
при которых запрещается 
эксплуатация транспортных 
средств, утвержденного по-
становлением Совета Ми-
нистров - Правительства 
Российской Федерации от 
23.10.1993г. № 1090 установ-
лено, что эксплуатация ТС, в 
конструкцию которого вне-
сены изменения без разреше-
ния Госавтоинспекции - за-
прещена.

В соответствии с п.п. 3 и 
51 Правил регистрации авто-
мототранспортных средств 
и прицепов к ним в Государ-
ственной инспекции безопас-
ности дорожного движения 
МВД РФ, утвержденных 
приказом МВД России от 
24.11.2008 года № 1001, транс-
портные средства, в кон-
струкцию которых внесены 
несанкционированные изме-
нения, регистрации не подле-
жат, а при условии выявления 
фактов эксплуатации само-
вольно переоборудованных 
ТС, принимается решение об 
аннулировании (прекраще-
нии) их регистрации.

 Согласно методическим 
рекомендациям, направлен-
ным ГУОБДД МВД России 
от 20.11.2015г. № 13/5-8230, 
проверка выполнения требо-
ваний к транспортным сред-

ствам, в случае внесения из-
менений в их конструкцию, 
осуществляется в следующем 
порядке:

1.До внесения изменения 
в конструкцию ТС проводит-
ся предварительная техниче-
ская экспертиза конструкции 
на предмет возможности вне-
сения изменений.

2.Список организаций, 
уполномоченных произ-
водить предварительную 
техническую экспертизу, 
размещен на сайте Депар-
тамента техрегулирования: 
http/eurasiancommission.org/ru

3.Далее в ГИБДД запол-
няется заявление установлен-
ной формы и предоставляют-
ся следующие документы:

заключение предвари-
тельной технической экс-
пертизы на предмет возмож-
ности внесения изменений 
(например, установки ГБО);

заявление;
документ, удостоверяю-

щий личность (паспорт);
доверенность или дого-

вор, удостоверяющий полно-
мочия заявителя на представ-
ление интересов владельца 
ТС;

регистрационный доку-
мент ТС (СРТС);

паспорт транспортного 
средства (ПТС);

само транспортное сред-
ство для осмотра.

4.После принятия поло-
жительного решения о воз-
можности внесения измене-
ний, допускается установка 
ГБО на базе любого предпри-
ятия, организации и индиви-
дуального предпринимателя, 
имеющего сертификат соот-
ветствия на выполнение по-
добных работ, либо на произ-
водственной базе, указанной 
в заключении предваритель-
ной технической экспертизы.

5.После установки ГБО 
организация-установщик вы-
дает собственнику ТС заяв-
ление-декларацию об объеме 
и качестве выполненных ра-
бот по внесению изменений в 
конструкцию ТС.

6.После установки ГБО 
проводится техническая экс-

пертиза, по результатам ко-
торой выдается протокол 
экспертизы безопасности 
конструкция ТС с внесенны-
ми в конструкцию изменени-
ями.

7.Далее, в подразделение 
ГИБДД предоставляются до-
кументы указанные в п.З, а 
также:

протокол экспертизы без-
опасности конструкции ТС с 
внесенными в конструкцию 
изменениями;

квитанцию об оплате го-
спошлины на сумму в разме-
ре 800 руб;

заверенные в установ-
ленном порядке копии сер-
тификатов соответствия на 
используемые для переобо-
рудования составные части 
и предметы оборудования, 
запасные части и принадлеж-
ности, подлежащие обяза-
тельной сертификации в слу-
чае отсутствия маркировки 
знаком соответствия;

транспортное средство 
представляется для осмотра 
на предмет выполнения тре-
бований Технического регла-
мента Таможенного союза.

 8.По результатам рас-
смотрения представленных 
документов подразделение 
ГИБДД оформляет, регистри-
рует и выдает заявителю сви-
детельство о соответствии 
транспортного средства с 
внесенными в его конструк-
цию изменениями требова-
ниям безопасности.

Аналогичная процедура 
выполняются владельцами 
ТС или представителями 
владельцев ТС в конструк-
цию которых внесены любые 
изменения, в том числе свя-
занные с установкой электро-
привода дверей, увеличением 
высоты бортов кузовов гру-
зовых транспортных средств, 
установкой или демонтажем 
фургонов, бортовых плат-
форм, самосвальных кузовов, 
дополнительных топливных 
баков, изменением компо-
новки салонов пассажирских 
транспортных средств и т.д.

 Отдел МВД России по 
Гумбетовскому району

Суров закон…

О выдаче свидетельств на эксплуатацию 
транспортных средств

 с газобаллонным оборудованием

Гумбет районалъул гIадамал 
социалияб рахъалъ цIуниялъул 
управлениялъ къабул гьарулел 
руго 15 сон бачIел лъимал 
роолил лагеразде чIорого 
хIухьбахъи гьабизе ритIизе 
гIарзаби. Гьел ритIизе руго 
ралъдал рагIалда ругел 
Дагъистаналъул лагеразде.

Лагеразде лъимал ритIизе 
бокьарал умумул яги гьел 
хисулел (опекунал) гIарзагун 
рачIине ккола УСЗНалде. 
ГIарзаялда цадахъ рукIине ккола 
гьал документал:

-лъимер гьабиялъул хIакъа-
лъулъ свидетельствоялъул копия;

-эбелалъул, яги инсул паспор-

талъул, ялъуни гьеб хисулеб 
документалъул копия;

 - лагералде битIулеб лъимадуе 
медицинаялъул справка;

 - справка яги цоги документ 
лъимер социалияб рахъалъ 
цIуниялъе (кумекалъе) мустахIи-
къаб букIин бихьизабулеб;

Лъимер лагералде битIизе 
бокьарал, ричIчIинчIел суалал 
ругони, кIалъазе бегьула 
телефоналъул гьал номеразде: 
8(272) 2-62-79; 8(928) 989-44-04.

 Гьединго мухIканаб баян 
кьун буго райадминистрациялъул 
официалияб сайталда.

УСЗН

ГIакIа ахIулеб буго

Риидал лъималазе хIухьбахъи 
гIуцIулеб буго 

Гумбет районалъул цIалдо-
хъаби гIахьаллъана «Дагъи-
станалъул рухIчIаголъабазул 
дунял» абураб фотоконкур-
салда. Гьениб бергьенлъи 
босана Данухъ гьоркьохъ-
еб школалъул 11 классалъул 
цIалдохъан ПатIимат Сайпи-
лаевалъ ва Гьарадирихъ гьор-
кьохъеб школалъул микьа-
билеб классалъул цIалдохъан 

Асият ГъазимухIамадовалъ. 
5 соналъ гIахьаллъи гьабу-
на  бакълъулазул цIалдохъабаз 
рухIчIаголъабазул дунялалда 
хурхарал республикаялъулал 
конкурсазда.

Бергьенлъи босаразе грамо-
таби ва къиматал сайгъатал кье-
зе 26 маялда ДРялъул тIабигIиял 
сурсатазул ва экологиялъул ми-
нистр Набиюла Карачаевасул 
тIадкъаялдалъун, Гумбет районал-
де рачIун рукIана Дагъистан Ре-
спубликаялъул рухIчIаголъабазул 
дунял цIуниялъул ООПТялъул 
ГКУялъул директор ШихсагIид 
ГIабдулатIипов  ва гьесул за-
местителал ХIажи ХIажиев, 
МухIамад Къадилаев.

Гьалбал къабул гьару-
на районалъул бетIерасул 
ишал тIуралев ГIабдулахIажи 
ГIабдулкъадировас, райадмини-
страциялъул бетIерасул замести-

телал ХIайбула  ГIабду-
рахIмановас, АхIмад Сулайма-
новас, Малик Маликовас, райо-
налда тIабигIат цIуниялъул рахъ-
алъ инспектор МухIамадрасул 
Сулаймановас.

ШихсагIид ГIабдулатIипо-
вас конкурсалда бергьенлъи бо-
сарал ПатIимат Сайпилаевалъе 
ва Асият ГъазимухIамадовалъе 
кьуна ХIурматалъул грамотаби ва 

къиматал сайгъатал. Сверухъ бу-
геб тIабигIат цIунизе лъимал ку-
циялъе гIоло Данухъ ва Гьаради-
рихъ школазеги кьуна къиматал 
сайгъатал.

ГIабдулахIажи ГIабдулкъа-
дировас гьалбадерие баркала кьу-
на цIалдохъабазул хIалтIабазде 
республикаялъулаб конкурсалда 
кьураб кIваралъухъ, гьарана сах-
лъиги, рохелги, хIалтIулъ бер-
гьенлъабиги, гьабулеб ишалъулъ 
икъбалги.Гьеб данделъиялда 
гIахьал-лъарав Данухъ гьоркьохъ-
еб школалъул нухмалъулев 
МухIамад Сайпилаевас абуна 
цIалдохъабазул хIалтIабазе гье-
динаб къимат кьеялдаса рохарал 
ругин ва хадурккун тIоритIулел 
конкурсазде дагьалги лъикI 
хIадурлъун, тIоцебесеб бакI щве-
ялъе гIоло къеркьезе ругин.

«Гумбет» РИО

«Гумбет район» муниципалияб районалъ, райадминистрациялъ ЦIаналъ аслияб 
школалъул нухмалъулев, районалъул собраниялъул депутат СагIидбег МутагIиловасда, 
гъваридаб пашманлъиялдалъун зигара балеб буго, вац Шамил Аллагьасул къадаралде 
щвеялда бан.

Зигара

ТIабигIаталъулгун накъит

Данухъ ва Гьарадирихъ школазул 
бергьенлъаби

«Дагъистаналъул рухIчIаголъабазул дунял» 
фотоконкурсалда чIел


